
Citati o nacionalizmu
Danilo Kiš

Nacionalna  jednostranost  i  uskogrudost  postaju  sve  manje  moguće  i  iz  brojnih
nacionalnih i lokalnih književnosti rađa se jedna svjetska književnost. – Karl Max

Udruživanje raznih nacija u jednu državu je isto toliko neophodan uslov za civilizovan
život  koliko  i  udruživanje  ljudi  u  društvu.  Tamo  gdje  se  podudaraju  političke  i
nacionalne međe, društvo prestaje da napreduje i  narodi zapadaju u stanje slično
onome kada ljudi  odbiju da opšte jedni  s  drugima. Država koja nije sposobna da
zadovolji različite rase osuđena je na propast. – Lord Acton

Svi pojedinci u građanskom društvu su “ljudske ličnosti”, tj. bića moralnog poretka,
slobodna  i  jednaka  među  sobom,  s  apsolutnim  dostojanstvom  i  beskrajnom
vrijednošću. Oni kao takvi prevazilaze slučajnosti mjesta i vremena i sudjeluju u biti
sveopće ljudskosti.  Njih stoga ne obavezuju nikakve pradjedovske tradicije niti  su
robovi svoje rase, vjere, rodnog porijekla ili zajedničke im povijesti. – Pierre Trudeau

Nasilni raspad država ukazuje na užase s kojim se suočavaju zemlje u Africi i drugdje,
zemlje koje nisu spremne da prihvate raznolikost kao neodvojivi dio ljdskog stanja. Te
neuspjele države postaće plijen velikih unutarnjih sukoba koji će umanjiti ako ne i
sasvim uništiti potencijal njihovih naroda. – Nelson Mandela

Nacionalizam  je,  pre  svega,  paranoja.  Kolektivna  i  pojedinačna  paranoja.  Kao
kolektivna paranoja, ona je posledica zavisti i straha, a iznad svega posledica gubljenja
individualne svesti; te, prema tome, kolektivna paranoja i nije ništa drugo do zbir
individualnih paranoja doveden do paroksizma. – Danilo Kiš

